
mailto:scienceproblems.uz@gmail.com
https://t.me/scienceproblems_uz

Kirish. Bolalar bilan ishlashning bir necha o‘ziga xos jihatlari bor. Har bir bola bilan 

alohida ishlash, ularning xarakteri hamda psixologiyasi ustida ishlashda ularga differentsial 

yondashuv asosida ahamiyat qaratish, fiziologik xususiyatlarini hisobga olish lozimdir. Har bir 

bolaning eng nozik jihatli bo‘lgan o‘ziga xosligini sindirib qo‘ymaslik hamda har bir bolalaning 

sahnada uyalmasligi, erkin ijro eta olishlari uchun yetarlicha ular bilan psixologik jihatdan 

yondashish zarurdir. Yana shuni ham ta’kidlash joizki, bolalarda uyatchanlik hamda ularning 

ustidan kulishlari mumkinligi haqidagi fobiya borligi sababli ham bolalar sahnada o‘z 

iqtidorlarini yetarlicha ko‘rsata olmaydilar. Har bir o‘quvchi bilan individual ishlash jarayonida 

ularga qopol gapirmaslik, bolalarning ustidan kulmaslik ularni kamsitmaslika harakat qilishlari 

lozimdir. 

Bolalarning iqtidori, ularning rivojlanish jarayonlarini ma’lum bir jadvalga solib 

bo‘lmaydi, shu boisdan ham har bir bolaning iqtidorini hisobga olish bu holda kelib chiqan 

holda umumiy bir asar tanlash lozim bo‘ladi. Har bir bolaning iqtidoridan kelib chiqqan holda 

asar tanlash kerak bo‘ladi. Sababi, har bir bolaning iqtidoridan kelib chiqqan holda asar 

tanlanmasa, bolalar zerikib qolishlari, qattiq zo‘riqishlari mumkin.  

Metodlar. Har bir yangi asar jamoada ma’lum ko‘nikmalarni shakllanishiga qaratilgan 

bo‘lishi lozim. O‘quvchi yoshlarda, eng avvalo, ularning o‘sib borishiga e’tibor qaratish kerak, 

shuning uchun ham ularning yangi asarlari eski asarlariga qaraganda osonroq bo‘lmasligi 

aksincha biroz murakkab bo‘lishi, hamda o‘zida jamoaning nozik joylarini tog‘irlashga 

yo‘naltirilishi maqsadga muvofiqdir. Boisi agar bolalarga bir xil darajadagi asar olinsa, bolalar 

bir xil darajada qolib ketadilar. Bu esa o‘z navbatida keyingi bosqichdagi ta’limga salbiy ta’sir 

ko‘rsatadi. Shu boisdan ham har bir tanlangan asar avvalgi asarga qaragan murakkabroq 

bo‘lishi kerak. Bu jamoani shakllanishiga, musiqa savodi, ovoz apparatining shakllanishiga, 

bundan tashqari o‘zlashtirish qobilyati hamda ularning davomiylik, izchilik va bolalarning 

yoshligidan irodasining shakllanishiga yordam beradi.  

Muhokama va natija. Bolalar xor jamoasi bilan ishlayotganda shunga ahamiyat 

qaratish kerakki, har bir dars uchun alohida emas balki, imkon qadar bir-xil ravishda mashqlar 

ketma-ketligini tanlash, har bir mashqni 4-ta darsdan kam bo‘lmagan holda bajarish hamda 

uning bolalar to‘liq anglab hamda o‘zlashtirib olishlariga amin bo‘lgandan so‘nggina yangi 

mashqqa o‘tishlari maqsadga muvofiq[1;30-35].  

  Asoson bolalar xor jamoalari bilan ishlash jarayonida quydagi muammoli maslalarga 

yuz kelindi. 

Bular quydagilar. 

1. Bolalar xor jamoalaridagi bolalarning musiqiy savodxonligining yetarli emasligi.

2. Bolalar xor jamoalarida bolalarning ovoz aparatlarining yetarlicha shakllanmasligi

orqali ularning bir xil tarzda shug‘ullana olmasliklari. 

3. Bolalar xor jamoalarida vokal ijrochilik qobiliyatining shakllanmaganligi.

4. Bolalar xor jamoalarida eshitish qobilyatining shakllanmaganligi sababidan bolalar

bir birlari bilan  uyg‘un shaklda ijro etishga to‘sqinlik qilishi. 

Xor jamoalarida bolalarga “Vokal asoslarini” o‘rgatishda quyidagilar talab etiladi: 

- Nafasni qovurg‘aning pastiga olish, shovqinsiz nafas olish va uni tejamli sarflash:

- Barcha registrlarda yuqori holatda ovoz hosil qilib kuylash olish;

- sof va toza kuylash;

- so‘zlarni aniq, burro talaffuz qilish, unli tobushlarni cho‘zib, ravon ovoz hosil qilish,

so‘zlarni orfoepiya qoidalariga muvofiq talaffuz qilib kuylash; 

- turlicha ovoz hujumlari bilan kuylay olish, asosan, mayin hujum afzalligidan

foydalanish; 

- kuylashda ovoz dinamikasini hosil qila olish, musiqa asarlari jumlalarini badiiy ijro

etishda undan unumli foydalana bilish; 

- legato va stakkatoda kuylash;

- ijrochilik kantilenasi rechitativ uslubdan foydalana bilish;

- vokal asarlarini musiqa asbobida o‘zi chalib kuylash;

- turli usul, turli xarakterdagi asarlarni ta’sirli qilib kuylay olish.

Yuqoridagi fikrlardan kelib chiqib, vokal asoslarini bolalar xor jamoalariga asta sekinlik bilan 

o‘rgatib bo‘rish lozim bo‘ladi. Shunda bolalarda vokal hamda ovoz apparatlarning 

rivojlanishida qator muammoli vaziyatlarni yechimini topa olamiz[2;3]. 

Bolalar bilan ishlashda eng avvalo dars yoki mashg‘ulotdan oldin tashkiliy jarayonga 

alohida ahamiyat qaratish vaqtni tejashga yordam beradi.

Xorni tashkil etish jarayonini ikkita alohida bosqichga bo‘lish mumkin. 

Dastlabki davr xorni shakllantirish bilan bog‘liq barcha tayyorgarlik ishlarini o‘z ichiga 

oladi, keyingi bosqich esa etakchining guruh bilan o‘zaro munosabati, vokal qobiliyatlarini 

baholash va individual ovozlarni aniqlashni o‘z ichiga oladi. 

Muvaffaqiyatli xorni yig‘ish uchun birinchi qadam xorni rivojlantirish uchun ko‘p vaqt 

ajratish, guruhning malakali darajaga etishini ta'minlashdir. Muhim shartlar orasida malakali 

xor rahbari va hamrohini ta'minlash, etarli yorug‘lik, issiqlik va qulay akustika kabi tegishli 

shartlarga javob beradigan mashq joyini ta'minlash, shuningdek, pianino yoki royalni 

ta'minlash kiradi. 

Birinchi davrdagi tashkil etish jaryoniga quyidagilar kiradi: 

- qatnashuvchilarni xorga jalb qilish;

- keng targ‘ibot ishlari:

- konsert va uchrashuvlar uyushtirish( biron taniqli xonanada yoki jamoalar bilan).

Ikkinchi davr. Xor rahbari xorning maqsad va vazifalari, qo‘shiqchilik va xor san’atining

ahamiyati haqida qisqacha ma’lumot beradi. Ular yangi qo‘shiqlarni taqdim etadilar va barchani 

tanish qo‘shiqlarni birgalikda kuylashga undashadi. Ushbu inklyuziv yondashuv birinchi marta 

qo‘shiqchilarda ishtiyoqni uyg‘otadi va ularni keyingi mashg‘ulotlarda ishtiyoq bilan 

qatnashishga undaydi. 

Har bir ishtirokchining ovozini birma-bir eshhitib ko‘rib, ularga tavsif berib, individual 

tushuntirish ishlari olib boradi. Vaqt o‘tishi bilan ishtirokchilar orasida xor sardori, shuningdek, 

ovozlar bilan ham yetakchilar, kotib va kutubxonachilar tayinlanadi. Bular xor rahbarining eng 

yaqin yordamchilari bo‘lib, qo‘shiq o‘rganishdan oldingi tashkiliy ishlar (xor partiyalarini 

alohida ko‘p nusxa yozish, ishtirokchilarga tarqatish kabi) holatlarni o‘z zimmalariga 

oladi[3;17-18].

Xulosa. Xor jamoasining vokal-xor ijrosidagi mahorati ularning garmoniya, diksiya, 

talaffuz, ifoda, nafas olish, ovoz chiqarish kabi turli jihatlarni egallashi bilan chambarchas 

bog'liq. Bunga erishish uchun jamoa o‘z chiqishlari (kontsertlari) davomida tik turgan 

pozitsiyasini saqlab turishi muhimdir. 

Mashqlar va mashqlar paytida o‘tirish mashqlari ham bo‘lishi mumkin. Bunday hollarda 

xonandalar qo‘shiq kuylayotganda to‘g‘ri holatda bo‘lishlari, yuz mushaklari, bo‘yin va 

yelkalarini bo‘shashtirishlari, pastki jag‘ bilan tomoqni siqib qo‘ymasliklari, boshlarini erkin 

harakatlantirishlari tavsiya etiladi:  

-pastki qovurg‘alar kengayishi orqali nafas olish;

- yelka kengayishi orqali nafas olish;

- qorin bilan nafas olish;

- ko‘krak bilan nafas olish;

- zanjir uslubida nafas olish.

Tovush nafas va ovoz apparatlarining harakati natijasida hosil bo‘ladi. Hosil bo‘lgan

tovushni rezonatorlar kuchlantirib turli tembr beradi. 

Rezonatorlar: bosh resonator – yuqorigi; ko‘krak rezonatori-pastki bo‘lib, o‘zining 

hajmini artikulyatsiya orqali o‘zgartirib turadi.  

Xor kuylashda ovoz ishlab chiqarish mos tovushni yaratish va uni samarali 

shakllantirish kabi murakkab jihatlarni o‘z ichiga oladi. Professional akademik xorlarda 

xormeysterlar odatda "ochiq" (oq) tovushdan foydalanishni tavsiya etmaydilar. Biroq, ayrim 

musiqiy badiiy jamoalarda yarim ochiq tovush qo‘llaniladi, bu milliy ijro uslublarini eslatadi. 

Ushbu jamoalar ko‘pincha turli xil tomoshabinlar orasida mashhurlikka erishadilar, ayniqsa 

folklor an’analariga asoslangan qayta ishlangan asarlarni taqdim etishda. 

Xor ijrolari vokal artikulyatsiyasining turli uslublarini namoyish etadi. Ohanglar 

orasidagi silliq ulanishlar bilan tavsiflangan Legato odatda qo‘llaniladi. Boshqa tomondan, 

legato bo‘lmagan spektakllar mustaqil yetkazib berishni o‘z ichiga oladi, ko‘pincha tovushlar 

orasidagi nafasni ushlab turish orqali erishiladi. Bundan tashqari, oraliqda uzilishlarsiz aniq va 

qisqa tovushlar bilan ajralib turadigan stakkato uslubi muayyan spektakllarda o‘z o‘rnini 

topadi. 

